
বিহুৱতী



 


অষ্টাবিংশ অধ্যায়






হুঁচৰি এ, হাওঁ হাওঁ।

দুই ঘৰৰ মাজতে গাওঁ॥ ৫৪১।



হুঁচৰি এ, হাওঁ হাওঁ।

পানীৰামে ভাঙিলে গাঁও॥ ৫৪২।



আকাশৰ দেৱতা  শুনা কাণ পাতি,

 আমি যে হুচৰি গাওঁ।

বিহুৰ বৰঙণি  আজি ভাল কৰি

 খুচৰি খুচৰি খাওঁ॥ ৫৪৩।



আজি বাৰ বছৰ  হুচৰি গোৱা নাই,

 ডিঙি চেং চেং কৰে।

ঢোলত ভাল কৰি  কোবকে নপৰে,

 কাষৰে-পাঁজৰে পৰে॥ ৫৪৪।



আকাশৰ দেৱতা,  শুনা কাণ পাতি,

 তালেও নিদিয়ে মাত।

ডিঙিটো খজালি  গাবলৈ ধৰিছোঁ,

 তেও জানো উঠিছে জাত॥ ৫৪৫।



আজি বাৰ বছৰ  হুঁচৰি গোৱা নাই

 হুঁচৰি ভটিয়াই গ’ল।

হাত মেলি মেলি  নাচিব খুজিছোঁ,

 কঁকাল মূৰ ঠৰঙা হ’ল॥ ৫৪৬।

		 এই পৃষ্ঠাটো শেষবাৰৰ কাৰণে ৭ জানুৱাৰী ২০২৪ তাৰিখে ১৫:৩১ বজাত সলনি কৰা হৈছিল।
	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

